ՏԵՂԵԿԱՆՔ - ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ 2007-2015 ԹՎԱԿԱՆՆԵՐԻ ՏԱՎԱՐԱԲՈՒԾՈՒԹՅԱՆ ԶԱՐԳԱՑՄԱՆ ԾՐԱԳՐԻ ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՆԵՐԿՐՎԱԾ ԵՎ ՏԱՐԱԺԱՄԿԵՏ ՎՃԱՐՄԱՆ ՊԱՅՄԱՆՈՎ ՏՐԱՄԱԴՐՎԱԾ ՏՈՀՄԱՅԻՆ ԵՐԻՆՋՆԵՐԻ ԴԻՄԱՑ ՄԻ ՇԱՐՔ ՏՆՏԵՍԱՎԱՐՈՂ ՍՈՒԲՅԵԿՏՆԵՐԻ ՊԱՐՏՔԸ ՆԵՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1
	1. Իրավական ակտի անհրաժեշտությունը (նպատակը)

	
	«Հայաստանի Հանրապետությունում 2007-2015 թվականների տավարաբուծության զարգացման ծրագիր»-ը /այսուհետ՝ Ծրագիր/ իրականացվել է.
1. արտերկրից համաշխարհային լավագույն` կաթնատու և կաթնամսատու ցեղերի տոհմային երինջների, ինչպես նաև մսատու ցեղերի արտադրող ցուլերի ծրագրի շահառուներին տարաժամկետ վճարման պայմանով հատկացնելու նպատակով,
2. ներկրված կենդանիների վերարտադրության արդյունքում Հայաստանի Հանրապետությունում ստացված սերնդից լավագույն կենդանիների գնումը և տարաժամկետ վճարման պայմանով գյուղացիական տնտեսություններին` տոհմային երինջներ, իսկ գյուղական համայնքներին՝ տոհմային արտադրող ցուլեր հատկացնելու նպատակով:

Նախագծի ընդունմամբ հնարավոր կլինի առկա ռեսուրսներով ապահովել ծրագրի շարունակականությունը, շեշտը դնելով ծրագրի 2-րդ հատվածի նպատակի իրականացման վրա:
 Սույն որոշման նախագծի ընդունումը պայմանավորված է Ծրագրի շահառուների պայմանագրային ժամկետանց պարտավորությունների համար հաշվարկված տույժերը ներելու միջոցով հիմնական պարտավորությունների կատարումն ապահովելու անհրաժեշտությամբ:

	2
	Առկա իրավիճակը

	
	Ծրագրի շրջանակներում հանրապետություն է ներկրվել 2506 գլուխ տոհմային երինջներ, որոնք տարաժամկետ վճարման (4 տարվա ընթացքում) պայմանով հատկացվել են 82 շահառուների: 
Ներկրված տոհմային երինջների բազայի հիման վրա ձևավորվել են մի շարք տոհմային տնտեսություններ, որտեղ սահմանված կարգով իրականացվում են տոհմասելեկցիոն աշխատանքներ: Ձևավորված  առաջատար տոհմային տնտեսություններից, որոնց տրամադրվել է 924 գլուխ երինջներ («Արզնի» ԹՏԽ ԲԲԸ, «Վամաքս» ՍՊԸ և «Ագրոհոլդինգ Արմենիա» ՍՊԸ) 2014 թվականին  առաջին անգամ իրականացվել է Հայաստանի Հանրապետությունից տոհմային կենդանիների արտահանում՝ շուրջ 200 գլուխ տոհմային երինջներ վաճառվել են Վրաստանի Հանրապետությանը: Միաժամանակ, չեն կայացել ավելի քան 40 տնտեսություններ, քանի որ պայմանավորված կաթի իրացման ցածր գներով և կաթի դիմաց վճարումների ուշացումներով տնտեսավարողների մեծ մասն ուշացումով են կատարում պայմանագրային պարտավորությունները, ինչի հետևանքով ձևավորվում են տույժեր, որն էլ իր հերթին լրացուցիչ ֆինանսական պարտավորություններ է ստեղծում տնտեսավարողների համար: Արդյունքում կենդանիների խնամքի և լիարժեք կերակրման համար նախատեսված ֆինանսական միջոցները տնտեսավարողները ստիպված են ուղղել հաշվարկված տույժերի մարմանը: Պայմանագրերի վճարման ժամանակացույցով սահմանված ժամկետներում տոհմային երինջների դիմաց գումարների հավաքագրումը չապահովելու պատճառով նրանց նկատմամբ դատարաններում առկա են դատական գործեր: 2018 թվականի հուլիսի 2-ի դրությամբ ժամկետանց պարտավորություն ունեն 49 տնտեսավարող սուբյեկտ: Պայմանագրային պարտավորությունների կատարումն ապահովելու նպատակով կիրառվող դատական կամ հարկադիր միջոցները հանգեցրել են 8 տնտեսավարողների սնանկության, իսկ 11 տնտեսավարողների՝ գույքից զրկվելուն: Ժամկետանց պարտավորությունների, դրանց համար հաշվարկված տույժերի դատական կարգով կամ հարկադիր միջոցների կիրառմամբ բռնագանձումների ապահովումը կարող է հանգեցնել առավել մեծ թվով շահառուների վերը նշված կարգավիճակում հայտնվելուն: 

	5
	Կարգավորման նպատակը 

	
	Նախագծի ընդունումը նպատակ ունի աջակցել շահառուներին՝ հնարավորություն ընձեռելով շարունակել զբաղվել անասնապահությամբ, իսկ կայացած շահառուներին՝ զարգացնել նշված ոլորտը: Դատական գործընթացներում և հարուցված կատարողական վարույթներում գտնվող շահառուների հետ հաշտության համաձայնագրերի կնքումը լրացուցիչ հնարավորություններ կստեղծի շահառուների համար արգելադրված ֆինանսական միջոցները նպատակային նշանակությամբ օգտագործել և շուրջ 20 շահառուների հնարավորություն տալ շարունակելու զբաղվել  տոհմային անասնաբուծությամբ:

	6
	Նախագծի մշակման գործընթացում ներգրավված ինստիտուտները և անձինք

	
	    Նախագիծը մշակվել է ՀՀ գյուղատնտեսության նախարարության աշխատակազմի կողմից: 

	7
	Ակնկալվող արդյունքը

	
	 2018 թվականի հուլիսի 2-ի դրությամբ պայմանագրային պարտավորությունը  չեն կատարել 49 շահառու, որի հետևանքով գանձապետական հատուկ հաշվի վրա պակաս է մուտքագրվել 1024939453.77 ՀՀ դրամ:
        Որպես պետական աջակցություն ներելով 136050080.68 ՀՀ դրամ տույժը, այն կնպաստի 888889373.09 ՀՀ դրամ մայր գումարի մարմանը:
Հակառակ պարագայում շահառուների մեծ մասն անվճարունակ լինելու պատճառով մի դեպքում սպանդի կենթարկեն տոհմային կենդանիներին կամ լավագույն դեպքում էականորեն ցածր գներով երինջները կվաճառեն այլ տնտեսավարողների, ինչը կհանգեցնի  ներկրված բարձրարժեք տոհմային կենդանիների ցեղայնության ոչնչացմանը, կենդանիների տարերային բուծմանը, ոչ արդյունավետ տոհմասելեկցիոն աշխատանքների իրականացմանը, խոչընդոտ կհանդիսանա տոհմային տնտեսությունների հետագա կայացմանը և առհասարակ ճյուղի վարման արդյունավետության բարձրացմանը, արդյունքում մոտ 30 և ավելի շահառուներ ստիպված կլինեն դադարել զբաղվել անասնապահությամբ: 

Նախագծի ընդունման պարագայում հնարավոր կլինի պահպանել ոլորտում ձեռքբերված հաջողությունները:
2018 թվականի հունվարի 1-ից մինչև 2018 թվականի օգոստոսի 1-ն ընկած ժամանակահատվածում «Տոհմային երինջների վաճառքից մուտքեր» գանձապետական թիվ 900008018013 հատուկ հաշվին մուտքագրվել է ընդամենը 324145997.70  ՀՀ դրամ: 

Իրավական ակտի նախագծի ընդունման դեպքում հնարավորություն կընձեռվի աջակցել.

- ներկրված տոհմային կենդանիների բուծմամբ զբաղվող շահառուներին,

- զգալիորեն թեթևացնել նրանց ֆինանսական բեռը,

- շահառուների կողմից ուշացած վճարումների համար հաշվարկված տույժերի դիմաց վճարված գումարներն ամբողջությամբ ուղղել պայմանագրով նախատեսված մայր գումարի մարմանը,

- արգելադրված գումարներն օգտագործել տնտեսությունների բնականոն գործունեությունն ապահովելու համար,

- պայմանագրերով նախատեսված մայր գումարի մարմանը: 

	8
	Այլ տեղեկություններ (եթե այդպիսիք առկա են)

	
	-


	ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅՈՒՆԸ


	1.
	     Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:


	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ



	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	      Նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	     Նախագծի ընդունման կապակցությամբ միջազգային պայմանագրերով ստանձնված պարտավորություններ չկան:

	3.
	Այլ տեղեկություններ

	
	-


	ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ



	1.
	Հասարակությանը նախագծի մասին իրազեկումը

	
	Հանրային քննարկման նպատակով որոշման նախագիծը տեղադրվել է իրավական ակտերի նախագծերի հրապարակման միասնական www.e-draft.am և ՀՀ գյուղատնտեսության նախարարության պաշտոնական www.minagro.am կայքերում:

	2.
	Հասարակության մասնակցությունը նախագծմանը և/կամ քննարկումներին

	
	          2017 թվականի հունվարի 12-23-ը ՀՀ գյուղատնտեսության նախարարությունում կազմակերպվել են ծրագրի շրջանակներում գոյացած ժամկետանց պարտավորությունների մարմանն ուղղված խնդիրների վերաբերյալ քննարկումներ ծրագրի շահառուների հետ և նախագիծը մշակվել է՝ հաշվի առնելով նաև վերջիններիս դիրքորոշումը:

	3.
	Այլ տեղեկություններ

	
	-


